
PRAKATA

Garis panduan ini merupakan terbitan sulung kumpulan Keselamatan
dan Kesihatan Pekerjaan yang dihasilkan dengan kerjasama daripada
pelbagai pihak yang berpengalaman. Garis panduan ini juga
dilengkapkan dengan modul latihan dan dalam dwi bahasa.

Garis panduan ini disediakan sebagai satu ringkasan bagi kehendak
Akta Keselamatan dan Kesihatan Pekerjaan 1994 dan peraturannya,
serta memberi cadangan dalam membantu pelaksanaan tugas-tugas
Jawatankuasa Keselamatan dan Kesihatan.

KATA-KATA ALUAN

Kami ingin merakamkan tahniah serta ribuan terima kasih kepada sidang
pengarang Garis Panduan Pelaksanaan Jawatankuasa Keselamatan dan
Kesihatan (JKK) kerana telah menghasilkan satu sumber untuk membantu
pihak swasta dan kerajaan dalam memenuhi kehendak AKKP 1994. Usaha
untuk menerbitkan garis panduan ini melibatkan komitmen yang tinggi dari

semua pihak.

Ini merupakan terbitan sulung kumpulan KKP yang dihasilkan dengan
kerjasama daripada pelbagai pihak yang berpengalaman. Garis panduan ini

juga dilengkapkan dengan modul latihan dalam dwi bahasa.

Seksyen 30(1) AKKP 1994 menyatakan bahawa majikan hendaklah
menubuhkan JKK di tempat kerja jika terdapat 40 orang atau lebih di sesuatu

tempat kerja.

Program KKP semakin mencabar pada masa kini kerana kewujudan pelbagai
bahaya dan berlakunya kecederaan, kemalangan dan penyakit pekerjaan di
kalangan pekerja yang merupakan pemangkin kemajuan negara. Oleh yang

demikian, penghasilan garis panduan ini amat bertepatan pada masanya.

Cabaran sebenar adalah untuk mengekalkan fungsi dan peranan JKK agar
penubuhannya memberi manfaat kepada sesebuah organisasi. Akhir kata,
kami berharap semua organisasi dapat menggunakan garis panduan
dengan sebaik mungkin supaya matlamat organisasi untuk memastikan
persekitaran kerja selamat dan sihat, dan seterusnya meningkatkan kualiti

dan produktiviti perkhidmatan.

Sekian.

“TANGGUNGJAWAB KESELAMATAN DAN KESIHATAN DI TEMPAT KERJA
ADALAH TANGGUNGJAWAB BERSAMA™

DR LIM JAC FANG & DR NELBON GILOI

1.0 PENGENALAN

1.1 TUJUAN GARIS PANDUAN

Garis panduan ini disediakan khusus bagi tujuan penubuhan JKK yang efektif
untuk digunapakai di semua organisasi. la merangkumi penubuhan dan
operasi JKK. JKK yang efektif dapat membantu organisasi dalam
melaksanakan semua akitiviti yang berkaitan keselamatan dan kesihatan

pekerjaan.

Maklumat yang terkandung dalam garis panduan ini bukan bertujuan untuk
menggantikan AKKP 1994 dan hanya memberi panduan dalam
pelaksanaannya. Garis panduan ini disediakan sebagai satu ringkasan bagi
kehendak AKKP 1994 dan peraturannya serta cadangan dalam membantu
pelaksanaan tugas-tugas JKK.  Ahli-ahli JKK adalah digalakkan untuk

membaca garis panduan ini bersama dengan AKKP 1994 (Lampiran 1).

1.2 SUMBER RUJUKAN

Jika anda memerlukan sebarang maklumat tambahan, sila hubungi:

1.2.1 Jabatan Asas Perubatan Keluarga dan Komuniti,
Tingkat 3, Blok E,

Fakulti Perubatan dan Sains Kesihatan

Universiti Malaysia Sabah

88400 Kota Kinabalu.

Tel : 088-320 000 ext. 611001 /611010

Faks : 088-321 377 /321 373

E-mel : nelbon@ums.edu.my

U/P : Prof. Madya Dr Nelbon Giloi

1.2.2 http://www.dosh.gov.my



1.0 PENGENALAN

1.3

AKTA KESELAMATAN DAN KESIHATAN PEKERJAAN 1994

Akta ini menyediakan satu rangka undang-undang yang bertujuan untuk:

Memastikan keselamatan, kesihatan dan kebajikan orang yang sedang
bekerja, terhadap sebarang risiko kepada keselamatan atau kesihatan
yang berbangkit daripada akitiviti orang yang sedang bekerja.
Melindungi orang di tempat kerja, selain daripada orang yang sedang
bekerja, terhadap risiko keselamatan atau kesihatan yang berbangkit
daripada aktiviti orang yang sedang bekerja.

Menggalakkan sesuatu persekitaran pekerjaan yang disesuaikan dengan
keperluan fisiologi dan psikologi orang yang sedang bekerja,
Mewujudkan sistem peraturan dan tata amalan industri  yang
dilaksanakan dengan peruntukan AKKP 1994 bagi mengekalkan atau

memperbaiki standard keselamatan dan kesihatan.

Penubuhan JKK di tempat kerja adalah salah satu kewajipan organisasi yang

perlu disokong sepenuhnya oleh majikan. Penyertaan pihak pekerja adalah

penting. KKP adalah bertujuan untuk mencegah kecederaan, kemalangan

dan penyakit pekerjaan. la bukan tanggungjawab SHO sahaja, tetapi adalah

tanggungjawab bersama.



